
				এই পাতাটির মুদ্রণ সংশোধন করা প্রয়োজন। 
S85 ভারতবর্ষ ।
সমর্থ হইয়াছিলেন ? কে তিনি-যিনি অধৰ্ম্মের উচ্ছেদ-সাধনে ধৰ্ম্ম-শক্তির প্রতিষ্ঠায়, বৈষম্যে সাম্য আনয়ন করিয়াছিলেন ?
সে দুর্দিনে যিনি কর্ণধার কাপে দণ্ডায়মান হইয়া নিমজ্জামান ভারত-তরণীকে রক্ষা করিয়াছিলেন, তিনি ইতিহাস-প্ৰসিদ্ধ সেই “মহারাজাধিরাজ” চন্দ্ৰ-গুপ্ত ।
চন্দ্রগুপ্তের অভু্যদয়ের ইতিহাসেও সেই একই শক্তির ক্রিয়া দেখিতে পাই। বিভিন্ন শক্তির ংঘর্ষে তখন যে অশান্তির অনল প্ৰজ্বলিত হইয়া উঠিয়াছিল, চন্দ্রগুপ্তের ধৰ্ম্মোনাদন-রূপ শান্তিবারিনিষেকে সে অগ্নি নিৰ্বাপিত হইল !
তখন মগধে লিচ্ছবি-জাতির প্রাদুর্ভাব। বৌদ্ধধৰ্ম্মের উন্মাদনায় তাহারা যে শক্তি সঞ্চয় করিয়াছিল, চন্দ্ৰ-গুপ্ত সেই শক্তিকে আয়ত্ত করিয়া লইলেন। উন্মাদনায় চন্দ্ৰগুপ্ত মাতিলেন ; লিচ্ছবিকে মাতাইয়া তুলিলেন। সর্বত্ৰ সমদৰ্শন, সৰ্ব্বজীবে দয়া, সৰ্ব্বত্র জীবদৰ্শন-যাহাদের ধৰ্ম্মশিক্ষার মূল ভিত্তি, তাহদের সহায়তা পাইয়াই চন্দ্ৰ-গুপ্ত সামাজ্য-প্ৰতিষ্ঠায় সমর্থ হইয়াছিলেন ।
শক্তি সঞ্চিত হইল ! প্ৰতিষ্ঠায় সামর্থ্য আসিল । চন্দ্ৰগুপ্ত সামাজ্য-প্ৰতিষ্ঠায় অগ্রসর হইলেন। তঁহার সে শক্তির উন্মাদনার নিকট স্রোতো মুখে তৃণ-খণ্ডের ন্যায় সকলই ভাসিয়া গেল ! ধৰ্ম্মের গ্লানি বিদূবিত হইল ! অধৰ্ম্মের উচ্ছেদে ধৰ্ম্মের প্রতিষ্ঠায়, ধৰ্ম্ম-রাজ্যের বিজয়-বৈজয়ন্তী উড়ন্তীন হইল। চন্দ্রগুপ্তের জয়জয়কারে দির্ষ্মণ্ডল মুখরিত হইয়া উঠিল।
米
米
গুপ্ত-গণের আদি-নিৰ্দ্ধারণে সমস্যা ।
চন্দ্ৰ-গুপ্তের আবির্ভাবে যে বংশ গৌরবান্বিত হইয়াছিল, চন্দ্ৰ-গুপ্ত যে বংশের প্রতিষ্ঠার একমাত্র মূলীভুত, ইতিহাসে সে বংশের আদি-পরিচয় অতি অল্পই বিদ্যমান। তঁহার পরিচয়ে গুপ্তবাজগণের প্রতিষ্ঠা হইলেও, গুপ্ত-বংশের উৎপত্তির ও বিস্তৃতির নিদর্শন গ্ৰন্থ-পত্রে অতি অল্পই পরিদৃষ্ট হয়। প্রত্নতত্ত্ববিৎ পণ্ডিতগণও এতৎসম্বন্ধে নানা মতের অবতারণা করেন। তাই বিতণ্ডার পরিসীমা দেখি না ।
বিভিন্ন লিপির বংশলতায় “মহারাজ গুপ্তকেই’, অনেকে গুপ্ত-বংশের প্রতিষ্ঠাতা বলিয়া সিদ্ধান্ত করেন। গুপ্তের ও ঘটোৎকচের নামের সহিত “মহারাজা’, আর তঁহাদের পরবর্তী রাজগণের নামের সহিত “মহারাজাধিরাজ” উপাধি-দুষ্ট মনে হয়, গুপ্ত বা ঘটোৎকচ-কেহই “একছত্ৰ-সমাট “পদ’ লাভ করিতে সমর্থ হন নাই। পরন্তু তঁহার অধীনস্থ ভূস্বামী বলিয়াই পরিগণিত হইয়া আসিয়াছেন ; + আর পাটলিপুত্রের সন্নিকটে এক নির্দিষ্ট স্থানে তাহার আধিপত্য সীমাবদ্ধ ছিল । চন্দ্র-গুপ্তের অভু্যদয়ের সঙ্গে সঙ্গেও তঁহাদের প্রতিষ্ঠা হইল - গুপ্ত-বংশের গৌরব-গরিমা বৃদ্ধি পাইল ।
德 来源 秦
Usua
S DLDD DS DLDLD SKBBSBDBDBS KBDBB BE gDKBBDD DiDBBBtYS DDDBD KKK KYDt
পরিচ্ছেদান্তরে দ্রষ্টব্য ।
† Corpus Ius scriptionum indicarum, vol, ill. p, 15.

